
游龍山

作者：戴良　元末明初

本作品收錄於《列朝詩集/甲前05》

昔聞龍石名，今覓龍山路。

泛江循近洲，即陸入遙樹。

離離列綵巖，泫泫濯甘露。

倏見雨徵峰，高出雲飛處。

好山殊未歷，游子已多趣。

尋幽雖欲行，愛境不能去。

庶憑物外蹤，稍息塵中慮。

佛廬既崇曠，雲閣復高據。

登臨當雨餘，眺望屬秋暮。

意同疏木寒，興逐驚烏翥。

蒼蒼暝色起，杳杳晚鐘度。

游龍山 (戴良)

耽玩樂地幽，趨事嫌跡遽。

為謝林下人，行當重游寓。

此作品在全世界都属于公有领域，因为作者逝世已经超过100年，且作品于1931年1月1日

之前出版。

